
Annotatsiya: Ushbu maqolada oliy ta‟limda va umumta‟lim maktablarida kimyo 

fanini o‟qitish jarayonida zamonaviy texnologiyalardan foydalangan holda o‟qitish, talaba 

va o„quvchilarda kimyo faniga bo„lgan qiziqish, kimyo fanining hozirgi kundagi roli va 

o‟rni to‟g‟risida to„g‟ri tasavvur uyg‟otish bayon etilgan. Pedagogik faoliyatda loyihalash 

texnologiyalaridan foydalanishning dolzarbligi ko'rsatilgan. 

Kalit so‟zlar:  kimyo, tuzlar, oksidlar, kislotalar, loyihalash metodi,  muammoli usullar, 

innovatsion yondashuv. 

 

Kirish. Ta`lim jarayonida yuqori sifat va samaradorlikka erishish ta‟lim-tarbiya 

jarayoniga nisbatan innovatsion yondashuvni talab qiladi. «Innovatsiya» iborasi inglizcha 

so‟zdan olingan bo‟lib, «innovation» - «yangilik kiritish», «yangi g‟oya» degan 

ma‟nolarni bildiradi. Innovatsion o‟qitishda bilimlar vazifasi o‟zgaradi. Ya‟ni, avvalgi 

doimiy yod olishdan mantiqiy fikrlash, izlanishga o‟tiladi. Bunday faoliyat o`quvchi 

faoliyatidagi ijodkorlikni rivojlantiradi. U o‟z tengdoshlari va o‟qituvchisi bilan o‟zaro 

faol «sub‟yekt-sub‟yekt» munosabatlariga kirishadi. Kimyoni o`qitishda eng ko‟p 

tarqalgan va xususiyatga ega bo‟lgan zamonaviy pedagogik texnologiyalar quyidagilar 

hisoblanadi: loyihalash usuli, muammoli usul, aqliy hujum va boshqalar hisoblanadi. 

Hozirgi kunda kimyo ta‟limi jarayonida ko„plab pedagogik texnologiyalar qo„llanilmoqda, 

ular ichida loyihalash ta‟lim texnologiyasi ham alohida o„rin tutadi. Loyihalash ta‟lim  

texnologiyasi o„qishga bo„lgan qiziqishni oshishiga olib keladi, ularda ijodiy izlanish, 

mustaqillik va tashabbuskorlikni rivojlantiradi. Loyihaviy ta‟lim - ta‟lim modeli bo„lib, 

unda o„qituvchi tomonidan loyihalash ko„rinishiga ega, muammoni izlash, uni tadqiq etish 

va hal etish, muayyan, beqiyos, shaxsiy va ijtimoiy ahamiyatga ega natija (mahsulot)ga 

erishish, uni ommaviy taqdim etish va jamoatchilik tomonidan baholanishini tashkil etish 

va rejalashtirishni anglatuvchi, mustaqil o„quv faoliyati tashkil etiladi. 

Metod. Loyihalash (lot. projectus - olg„a tashlangan fikr, g„oya, obraz), nomini o„zi 

aytib turibdiki, kelajakda amalga oshiriladigan ishlarni rejalashtirish bo„lib, proekt ma‟lum 

bir hisob-kitob, chizma va boshqalarga asoslangan holda tavsiflash, bayon qilish shaklida 

mujassamlashgan g„oya, fikrning ifodasidir. U bildirilgan fikrni mohiyatini va uni amalga 

oshirish imkoniyatlarini ochib beradi.  

“Loyiha” metodining bosqichlari quyidagilardan iborat:  

1. Pedagog loyiha ishi bo„yicha topshiriqlarni ishlab chiqadi. Ta‟lim oluvchilar mustaqil 

ravishda darslik, sxemalar, tarqatma materiallar asosida topshiriqqa oid ma‟lumotlarni 

yig„adilar.   

2. Ta‟lim oluvchilar mustaqil ravishda ish rejasini ishlab chiqadilar. Ish rejasida ta‟lim 

oluvchilar ish bosqichlarini, ularga ajratilgan vaqt va texnologik ketma-ketlikni, material, 

asbob-uskunalarni rejalashtirishlari lozim.   

3. Kichik guruhlar ish rejalarini taqdimot qiladilar. Ta‟lim oluvchilar ish rejasiga asosan 

topshiriqni bajarish bo„yicha qaror qabul qiladilar. Ta‟lim oluvchilar pedagog bilan 

birgalikda qabul qilingan qarorlar bo„yicha erishiladigan natijalarni muhokama qilishadi. 

Bunda har xil qarorlar taqqoslanib, eng maqbul variant tanlab olinadi. Pedagog ta‟lim 

oluvchilar bilan birgalikda “Baholash varaqasi”ni ishlab chiqadi.   

4. Ta‟lim oluvchilar topshiriqni ish rejasi asosida mustaqil ravishda amalga oshiradilar. 

Ular individual yoki kichik guruhlarda ishlashlari mumkin.   

Kimyo fanini loyiha usulida o„qitish (sinfdan tashqari mashg„ulotlarda) uchun 

quyidagi taxminiy mavzularni keltirish mumkin.  

1. Kimyoning rivojlanish istiqbollari. 2. Kimyo tarixi. 3. Gugurt tarixi 

4. Koinotda suv. 5. Kimyo-zarar yoki foydali. 6. Kimyo va virtual dunyo.  

7. N°... kimyoviy elementning ochilish tarixi. 8. Alkimyodan zamonaviy kimyogacha. 9. 

Kimyo va san‟at.  10. Kimyo va adabiyot. 

“Murakkab moddalarning toifalanishi” mavzusini umumlashtirishda loyihalash 

metodidan foydalnish yaxshi samara beradi. Bunda loyihalash texnologiyasining kichik 

guruhiy ish shaklidan foydalaniladi. O„quvchilar jamoasi 4 ta guruhga bo„linadi. 

O„qituvchi har bir guruh uchun A4 formatdagi qog„ozda quyidagi topshiriqlarni beradi  

1-guruh – Oksidlar 2-guruh – Asoslar 3-guruh – Kislotalar 4-guruh – Tuzlar ga 

 oid o„rgangan barcha ma`lumotlrni yozadilar.  

Topshiriqni bajarish uchun o„qituvchi tomonidan tavsiyalar beriladi va uni bajarish uchun 

vaqt belgilanadi. O„quvchilar o„z guruhlaridagi o„rtoqlari bilan birgalikda topshiriqni 

bajaradilar. O„quvchilar mavzuga oid ma`lumotlarni yozadilar va belgilangan vaqt 

tugagach guruh ishini taqdimot qiladilar. Uni quyidagi jadval asosida taqdimot etish 

mumkin.  

Guruhlarga topshiriq. Murakkab moddalarni sinflariga ta`rif bering va misollar keltiring 

 

Oksidlar Asoslar 

Kislotalar Tuzlar 

 

“Sirka kislota ishlab chiqarish” mavzusidagi rolli o„yin loyihasi. 

Predmetlararo bog„lanish:organik kimyo, fizika, matematika, ekologiya. 

Loyiha tipi: tadqiqot, amaliyotga yo„naltirilgan o„yin. 

Loyiha kimyo-biologiya chuqur o„rganiladigan ixtisoslashgan maktab o„quvchilariga 

mo„ljallangan. 

Ishning bosqichlari: Loyihaning mavzu va maqsadlarini aniqlash, muammolar qo„yish, 

loyiha ustida ishlashni rejalashtirish, rollarni taqsimlash, sirkakislota ishlab chiqarish 

jarayonining texnologiyasini o„rganish, adabiyotlar tanlash va ularni sharhlash, 

eksperiment o„tkazish, natijalarni shakllantirish va rasmiylashtirish, faoliyatlarni baholash. 

Xulosa o„rnida shuni aytish mumkinki,  loyihalash texnologiyalari va materiallardan 

foydalanish o'quvchilarning bilim faolligini rivojlantirishga ijobiy ta'sir ko'rsatadi,  

ko'rinishni oshiradi, materialni idrok etishni osonlashtiradi, shuningdek, talabalarning va 

o„quvchilarning  motivatsiyasi va o'quv jarayonining umumiy samaradorligiga foydali 

ta'sir ko'rsatadi. 

